
FIDI FIL-KNISJA

Ghandhom ragun dawk li jikkritikaw lill-Knisja meta titkellem dwar suggetti bhalma
huma x-xjenza, il-medicina u l-ekonomija, u jakkuzawha li m’hix kompetenti. Imma
1-Knisja, li taghraf 1-inkompetenza taghha f’dawn il-materji, meta tippronunzja ruhha
dwar temi li ghandhom x’jagsmu max-xjenza, il-medic¢ina, 1-ekonomija u 1-bgija, ir-
riflessjoni taghha tkun biss dwar il-princ¢ipji eti¢i u morali li ghandhom ikunu 1-bazi
ta’ kull attivita umana! Il-Knisja hija konxja li ma ghandhiex soluzzjonijiet xjentifici
jew amministrattivi, imma li l-proposta taghha hija wahda: il-fidi f’Gesu Kristu, li
huwa “il-Ligi 1-gdida” — il-“kejl il-gdid ta’ l-intelligenza u l-azzjoni li jibdel il-hajja
kollha tal-bniedem” (Porta Fidei, 6). F’dan il-kamp, hadd ma jista’ jghid li 1-Knisja
m’hix kompetenti li tiftah fommbha!

Mela jekk il-Knisja “tizzattat” meta titkellem dwar suggetti li dwarhom m’hix
kompetenti, x’jaghmel dak il-bniedem li jippretendi li ghandu jitkellem dwar il-Knisja
meta ma jafx x’inhi 1-Knisja? Gustament jien ma nistax nitkellem dwar ix-xjenza,
ghax ma nifhimx... Allura kif haddiehor, li ma jharisx lejn il-Knisja bhala “oggett”
ta’ fidi, jippretendi li ghandu jiddetta x’ghandha tkun u x’ghandha taghmel il-Knisja?

Jekk ma nharsux lejn il-Knisja bl-ghajnejn tal-fidi, nistghu fac¢ilment nikkunsidrawha
bhal kull organizzazzjoni jew istituzzjoni umana ohra. Hemm min irid jirriduci 1-
Knisja ghal sempli¢i organizzazzjoni non-governattiva (NGO). Imma I-Knisja
temmen li ma kinitx hi li holqot lilha nfisha. It-twaqqif taghha ma jiddependix minn
xi dec¢izjoni tal-bnedmin. M’humiex il-bnedmin li bl-intelligenza taghhom taw forma
u missjoni lill-Knisja. Imma I-Knisja ghandha I-fundament taghha fi Kristu, 1-Iben ta’
Alla. Anzi, sa minn qabel gie Kristu, diga fit-Testment il-Qadim, Alla kien ged juri
lill-poplu tieghu tixbihat ta’ dak li mbaghad wettaq Kristu fil-milja taz-zmien meta
waqgqaf il-Knisja tieghu. Imma jekk ma jkollniex din il-vizjoni tal-fidi tal-Knisja
bhala “misteru”, la dawk li hemm barra ma jistghu jithmu u jitkellmu sewwa dwar il-
Khnisja, u langas ahna li ninsabu “gewwa” ma nistghu nhobbu u nbatu ghall-Knisja ta’
Gesli Kristu. Jekk il-fidi taghna tnin, bir-ragun ma nkunux nistghu nhossuna kburin li
ahna membri ta’ din il-Knisja ta’ Gesi Kristu.

Bl-ghajnuna ta’ Alla ftit jiem ohra, flimkien mal-Papa Benedittu XVI, sejrin
ninawguraw is-Sena tal-Fidi. Inheggigkom biex sikwit naghmlu t-talba li I-Appostli
ressqu quddiem l-Imghallem: “Mulej, kattar fina 1-fidi”, u fi¢-cirkustanzi li qed
nghixu fihom, inzidu nitolbuh biex ikattar fina I-fidi fil-Knisja tieghu. Barra li
nistqarru din il-fidi fil-Knisja 1i Kristu fada lill-Appostli — “Inti Pietru u fuq din il-
blata jiena nibni 1-Knisja tieghi” (Mt 16:18), jehtieg li nitghallmu aktar dwar x’inhi 1-
Knisja.

Wiehed mid-dokumenti sbieh li tana 1-Koncilju Vatikan II, li din is-sena geghdin
infakkru l-hamsin sena minn meta fetah, huwa propju 1-Kostituzzjoni Dommatika
Lumen Gentium ([11-Knisja] Dawl tal-Gnus). Ghalhekk nezortakom biex matul din is-
sena niehdu f’idejna dawn id-dokumenti, biex fid-dawl ta’ dan it-taghlim, mhux biss



inkunu nafu ahjar x’inhi I-Knisja, imma wkoll ingeddu ’l-istess Knisja. Nappella lis-
sacerdoti biex ifasslu fuq din id-duttrina Kattolika I-predikazzjoni taghhom.

Gabra fil-qosor ta’ dan it-taghlim tal-Koncilju dwar il-Knisja tinsab fil-Katekizmu tal-
Knisja Kattolika. Ghaddew ghoxrin sena minn meta 1-Qaddej ta’ Alla 1-Papa Gwanni
Pawlu II kien tana dan it-tezor. Ilkoll ghandna bzonn niffriskaw it-taghlim taghna
dwar il-Knisja, inkluz jiena, ghaliex il-Knisja la hija “tieghi” u langas “taghna”, imma
hija ta’ Gesu Kristu.

Kif nistqarru fil-Kredu, din il-Knisja hija mzejna b’erba’ kwalitajiet: hija wahda,
gaddisa, Kattolika u Appostolika. Ser nitkellem biss dwar l-ewwel kwalita. Il-Knisja
hija wahda ghax il-Fundatur taghha huwa wiehed: Gest Kristu. II-Knisja m’hix ta’
Apollo, ta’ Kefa jew ta’ Cikku, imma hija biss ta’ Gesu Kristu, u ghandha ruh wahda
li huwa I-Ispirtu s-Santu. Din l-uni¢ita tal-Knisja hija mharsa jekk inhaddnu I-uniku
Vangelu li tana Gest Kristu. Il-Vangelu li xxandar il-Knisja m’hu ta’ hadd hlief ta’
Gesl. Biex inkunu zguri li ghandna duttrina wahda, fil-Knisja hemm il-Missier
taghna 1-Papa li bis-sahha tal-Ministeru Petrin jikkonfermana li ged nemmnu s-sewwa
u nghallmu l-istess sewwa.

Hemm imbaghad is-Successjoni Appostolika li tizgura li ghalkemm jghaddu s-snin u
s-sekli, il-Knisja tibga’ dik li waqqaf Kristu. Kif jghallem il-Koncilju Vatikan II,
“fost il-hafna ministeri li mill-ewwel Zminijiet kienu ezercitati fil-Knisja, l-ewlieni,
kif tixhed it-Tradizzjoni, kien id-dmir ta’ dawk li, maghzulin isqfijiet b’successjoni li
gejja mill-bidu tal-Knisja, laqghu f’idejhom il-fergha li gejja miz-Zerriegha
Appostolika. Hekk kif jixhed San Irinew, huwa permezz ta’ dawk li I-Appostli hatru
isqfijiet u tas-successuri taghhom sa zmienna illi t-Tradizzjoni Appostolika tixxandar
u tithares fid-dinja kollha” (Lumen Gentium, 20).

Dawk 1i jitkellmu dwar il-Knisja ghandhom dan l-gharfien dwarha? Mhux dejjem!
Ghalhekk sin¢erament inhoss ghalikom, ghax nibza’ li jhawdukom b’taghlim zbaljat.
Huwa ghalhekk li jien inhossni fid-dmir li f’hinu u barra nipprova nwassal lilkom, il-
Khnisja fdata lili, it-taghlim safi.

Din l-unicita tal-Knisja hija midruba. Il-fatt li dawn il-griehi ilhom idennu fil-Knisja
xejn ma huwa ta’ konsolazzjoni! Irridu nahdmu biex il-firdiet fil-Knisja — ghandi
f’mohhi diversi ghamliet ta’ firdiet fil-“gisem” ekklezjali — jitfejqu.

Dawn huma ftit hsibijiet i xtaqt nagsam maghkom fl-okkazjoni ta’ 1-Anniversarju
tad-Dedikazzjoni ta’ din il-Bazilika Gorgjana, biex flimkien naghmlu talba lil Alla
halli ma tigix nieqsa fina 1-fidi — mhux biss f’Gesu Ewkaristija, imma wkoll fil-
Knisja, li hija 1-“Gisem Mistiku” ta’ Kristu. Huwa biss meta nharsu lejn il-Knisja
bhala “don” moghti lilna minn Kristu, li ahna nistghu nhobbuha u naccettawha bhala
“Omm” u nitkellmu dwarha.



